
03 Travessa de Baucau, Farol, Dili, Timor - Leste 

 Office Phone : +(670) 331 0353 

 Facsimile : +(670) 331 0353  

Email: belunoffice.belun@gmail.com 

 www.belun.tl 
 

 

 

VAGA SERVISU 

OFISIÁL LEGÁL 

PROJETU-AI BA FUTURU 

------------------------------------------------------------------------------------------------------------------------------- 

Introdusaun  

Belun nu’udar organizasaun nasionál ida harii iha tinan 2004 atu partisipa iha prosesu dezenvolve no harii Nasaun 

Timor-Leste. Belun nia vizaun “sosiedade Timor-Leste iha kbiit kreativu no kritiku hodi hametin dame ba 

dezenvolvimentu”. Atu alkansa vizaun ida ne’e Belun halo ba nia misaun “serbi sosiedade no prevene konflitu ho 

integridade no inovativu”. 

Projetu Ai ba Futuru/Parseria ba sustentabilidade agroflorestál, Finansia husi Komisaun Europeia ho Governu 

Federál Alemaña  liu husi Ministériu kooperasaun no Dezenvolvimentu ekonomia (BMZ) no Uniaun Europeia (EU) 

ho parseria ho Ministeriu Agrikultura e  Peska (MAP) Timor-Leste. Objetivu ba Projetu ne’e atu hasae rendimentu 

no oportunidade servisu iha setór agrikultura no Floresta ba komunidade rurál no atu kria kontribuisaun ba longu- 

prazu ba dezenvolvimentu pas iha Timor-Leste.  

GIZ (Deutsche Gesellschaft für Internationale Zusammenarbeit), mak implementa projetu ne’e no agora daudauk fó 

apoiu fundus ba NGO Lokál Belun, atu implementa atividade kona-ba aprosimasaun ba analiza konflitu hodi hametin 

konsiénsia kona-ba direitu rai komunál nian iha Munisipiu Manatuto, Baukau, Vikeké no Lautein. Titulu programa 

ne’e mak “Envolvimentu Komunidade Lokál iha Analiza Konflitu no Harii Konsiénsia ba Direitu Rai Komunál” iha 

Mahon Projetu AI ba Futuru /Parseria ba Agrofloresta Sustentável.   

projetu ne’e sei implementa atividade bazeia mos ba vizaun Belun ni’an sosiedade Timor-Leste iha kbiit kreativu 

no hanoin kritiku hodi konsolida dame no estabilidade ba dezenvolvimentu ne’ebé sustentável no inkluzivu iha 

Timor-Leste. Atu Realiza vizaun ida ne’e, Belun dezenvolve nia estratéjia inovativu transformasaun konflitu, harii 

pas no servisu hamutuk ho komunidade, Governu, parseiru nasionál no Internasionál ba konsolida pas no 

estabilidade iha Timór-Leste. 

Konteudu Projetu 

Atividade Xavi Sira 

1. Treinamentu kona-ba analiza konflitu no aprosimasaun ba konflitu. Projetu ne’e sei kontribui atu dezenvolve 

kapasidade kona-ba analiza no aprosimasaun ba konflitu ba lideransa komunitária sira iha nivel suku. Liu  

husi síkulu treinamentu kona-ba analiza konflitu no aprosimasaun konflitu nian, treinamentu ne’e sei hasa’e 

lideransa komunitária sira nia koñesimentu no abilidade analitiku ne’ebé presiza hodi komprende konflitu 

liga kona-ba rai no rekursu natural hodi dezenvolve no adopta transformasaun konflitu  ho meius dame.  

2. Survei presepsaun kona-ba konflitu uza no na’in ba rai no asesu ba rekursu naturais; liu husi  Survei ida ne’e 

bele sukat saida mak répondante sira nia hanoin no sentidu no bele rezulta informasaun kona-ba konflitu 

ne’ebé foku ba uza no na’in ba Rai, rekoñesimentu no protesaun ba direitu nain ba Rai,   rekoñesimentu no 

protesaun ba direitu rai communal no asesu ba rekursu naturals sira. Survey presepsaun ne’e  foku ba lider 

komunitária no sei husu sira atu prienxe kestionáriu antes sira tuir treinamentu kona-ba Analiza no 

aproximasaun konflitu no iha enkontru ikus ba Avaliasaun projetu.   

3. Talk Show iha Radio Komunidade 

Talk Show hodi dezimina informasaun iha rádiu no Televizaun kona ba Lei Rai no Lei Floresta nian inklui 

ho rekoñesimentu no protesaun direitu Rai kustumariu. Objetivu Envolvimentu Media nian atu haluan 

komunidade sira nia konsiénsia kona-ba Lei (Lei N.º 13/2017, “Rejime espesiál ba definisaun titularidade 

bens imóvel”)  no nia regulamentu sira kona-ba rekoñesimentu no protesaun ba Rai kustumariu sira to iha 

nivel suku (iha Kapítulu I no Kapítulu). Alende ne’e mós sai parte husi kampaña konsensializasaun kona-ba 

Lejizlasaun Rai, Projetu ne’e mós ho objetivu atu atrai komunidade rural sira nia atensaun kona-ba ezbosu 

lei Jona Protesaun Komunitária no bein imovel komunitária nian (JPK). Ne’ebé tuir loloos integra no define 

regulamentu no lejizlasaun kona-ba rai no area protejidu sira. Kampaña konsensializasaun sei konsentra mós 

ba regulamentu sira kona Floresta, ezemplu hanesan polítika no estratéjia Nasionál ba Setór floresta ne’ebé 

hetan aprovasaun husi governu Timor Leste, liu hosi rezolusaun Governu No 9/2007. Atividade 

konsensializasaun ne’e sei kompostu husi talk show ualu iha Radio komunidade lokál no talk show 2 iha 

TVTL. Alende ne’e Belun sei Servisu hamutuk ho Radio lokál sira hodi prodús no publika mensajen badak 

iha Radio, kona-ba lejizlasaun Rai no rekoñesimentu no protesaun direitu ba rai kustumariu, atu bele habelar 

koñesimentu kona-ba lejizlasaun rai ne’ebé relevante.   

 

Area Projetu  

Projetu Ai ba Futuru kobre ba munisipiu haat iha area Ponte Leste nian, inklui Baukau, Lautein, Manatuto 

no Vikeke. Programa ne’e  nia area kobertura hamutuk suku 40, (suku 10 kada munisipiu). Maske nune’e ba 

periodu Belun Kobre de’it Suku 5 kada Munisipiu.  

Area Sira ne’ebé mak defini atu implementa atividade projetu: 

 

Objetivu Projetu 

Iha objetivu tolu mak projetu ne’e hakarak atu atinje hodi kontribui ba konsolida pas iha munisipiu sira iha 

parte Leste nian hanesan Manatuto, Baukau , Vikeke no Lauteín.  

Objetivu 1: Atu dezenvolve Komunidade sira nia nivel kapasidade kona-ba aprosimasaun no analiza konflitu 

nian 

Objetvu 2: “atu halo analiza ba situasaun konflitu iha suku tarjetu sira iha munisipiu tarjetu haat ne’ebé ho 

referénsia espesífiku ba konflitu kona-ba uza rai no rekursu naturál sira” 

Objetivu 3: atu kria konsiénsia iha komunidade rural kona-ba lei rai no Lei floresta nian 

 

Grupo Tarjetu Sira 

Iha planu, projetu ne’e sei envolve diretamente lideransa komunitária sira iha nivel suku, hanesan xefe suku, 

xefe aldeia, delegau/a, lider tradisionál, reprezentante juventude, Reprezentante feto no lider relijiozu/a, liu 

husi interasaun no fahé koñesimentu no kreatividade husi lider komunitária sira ba komunidade lokál no 

konstituente sira.    

 

Atu Implementa projetu ho diak no susesu, Agora daudauk, Belun buka hela maluk na’in 1 atu prienxe ba pozisaun: 

 

POZISAUN :  OFISIÁL LEGÁL 

HATÁN BA :  JESTOR PROGRAMA AI BA FUTURU 

 

 

Knaar no Responsabilidade: 

• Prepara planu servisu fulan no pedidu orsamentu no haruka ba Jestor programa hodi aprova; 

• Dezenvolve no haforsa Belun nia perspetiva legal ba mediasaun no inkluzaun sosiál; 

• halo Analiza legál no fó paresér  ba polítika no lejizlasaun sira ne’ebé prodús husi governu no parlamentu nasionál; 

• halo konsultasaun no fahe informasaun legal ba komunidade no grupu tarjetu sira iha area kobertura projetu nian;  

• Halo koordenasaun ho koordenadór legal Rede ba Rai, hodi halo advokasia hamutuk ba Ezbosu Lei zona protesaun 

komunitária (JPK); 

• Halo koordenasaun ho Diresaun Nasionál Analiza Jurídiku no Lejizlasaun, hodi asesu informasaun kona-ba 

progresu dekretu lei komplementar sira ba implementasaun lei Rai nian; 

• Prepara no dezenvolve konseitu kona-ba impaktu husi Ezbosu lei zona protesaun komunitária ba Sidadaun 
nasionál sira nia direitu ba rai lisan no rai kultura;   

• Dezenvolve no implementa kampaña konsensializasaun kona-ba lejizlasaun nasionál kona-ba Direitu na’in ba rai 

no Lei Rai no asesu ba rekursu Naturais (Lei Rai no Lei Floresta)  

• Elabora Matéria kona ba dizemiiasaun Lei kona ba Rai no Lei Floresta nian; 

• Halo knar fo konsellu (Advise) ba Lei Rai no Lei kona ba Rekursu Naturais;   

• Suporta ekipa projetu ekipa projetu hodi propara dokumentu no relatóriu projetu nian; 

• Kanar no responsabilidade seluk sei adapta tuir nesesidade projetu durante implemenrasaun projetu; 

 

 

Kriteria 

• Hela metin iha Dili; 

• Abilidade servisu iha ekipa; 

• Esperiénsia servisu ho sosiedade sivíl no komunidade maximum tinan 3 ba leten; 

• Esperiénsia servisu liga ba pozisaun Ofisial Legal  no kbiit ba analiza lei;  

• Koñesimentu di’ak kona-ba Jéneru no diretu protesaun labarik; 

• Esperiénsia ho kapasidade ba lidera atividades ho ekipa; 

• Iha abilidade bele ko’alia lian Tetun di’ak, vantajen iha lian Portugés no Inglés; 

• Kbiit ba uza programa MS Office, Excel no koñesimentu bele uza email, WA no PPT. 

Kualifikasaun 

• Akaba diploma ka lisensiatura ka kursu relevantes hanesan lisensiatura B.A. ou M.A. 

• Esperiénsia servisu NGOs ka Instituisaun relevante iha tinan 3 nia laran; 

• Koñesimentu iha area legál liu-liu informasaun legál kona-ba rai no Floresta; 

• Iha esperiénsia servisu iha organizasaun no implementa informasaun legál liuhusi media ne’ebé presiza  

• Esperiénsia di’ak hakerek relatóriu iha lian Tetun (tuir ortografia) no presiza Inglés ne’ebé báziku.  

• Koñesimentu di’ak politika protesaun direitu ba labarik;  

• Koñesimentu igualdade jéneru no inkluzaun. 

 

 

Durasaun: Fulan 3 (posibilidade estensaun) 

 

Maluk sira ne’ebé interese, favor hatama karta motivasaun, CV no dokumentu relevante seluk mai edifísiu Belun, 03 

Travessa de Baucau Farol Dili, antes tuku 5.30 lokraik iha loron 14 Janeiru 2022.  Atu hatene di’ak liu tan 

informasaun, favor bele kontaktu ba email eugenia.belun@gmail.com ka nú telemóvel 77343450 ka 

office.belun@gmail.com  ka telefoni iha 3310353 

 

Enkoraja maluk feto sira hodi aplika.  

 

 

Dili, 03 Janeiru 2022 

 

 

Management Belun 

